სსიპ - ვეტერანების საქმეთა სახელმწიფო 
სამსახურის დირექტორს,
 ბატონ ვლადიმერ იმნაძეს

მისამართი: ქ. თბილისი, გორგასლის ქ. 75

ბატონო ვლადიმერ,
თქვენი 2017 წლის 22 ნომებრის NSSVA 00003430 (N116857, 27.11.2017 წ.) წერილის პასუხად, სსიპ-სოციალური მომსახურების სააგენტო, კომპეტენციის ფარგლებში, გაცნობებთ:
საქართველოს კონსტიტუციის 41-ე მუხლის მე-2 პუნქტის თანახმად, ოფიციალურ ჩანაწერებში არსებული ინფორმაცია, რომელიც დაკავშირებულია ადამიანის ჯანმრთელობასთან,  მის ფინანსებთან  ან  სხვა კერძო საკითხებთან, არავისთვის არ უნდა იყოს ხელმისაწვდომი თვით ამ პირის  თანხმობის გარეშე. 
„პერსონალურ მონაცემთა დაცვის შესახებ“ საქართველოს კანონის მე-2 მუხლის „ა“ ქვეპუნქტის თანახმად,  ნებისმიერი ინფორმაცია (სახელი, გვარი, პირადი ნომერი, საცხოვრებელი ადგილი), რომელიც უკავშირდება  იდენტიფიცირებულ ან იდენტიფიცირებად ფიზიკურ პირს, განეკუთვნება პერსონალურ მონაცემებს და მისი მესამე პირისათვის გადაცემა შესაძლებელია მხოლოდ ამავე კანონის მე-5 მუხლით დადგენილი საფუძვლების არსებობისას. ამ საფუძვლების გარეშე, მესამე პირისათვის პერსონალური ინფორმაციის გამჟღავნება ითვალისწინებს მონაცემთა დამმუშავებლის პასუხისმგებლობას.
„პერსონალურ მონაცემთა დაცვის შესახებ“ საქართველოს კანონის მე-4 მუხლით განსაზღვრული პრინციპების თანახმად, მონაცემები შეიძლება დამუშავდეს მხოლოდ კონკრეტული, კანონიერ მიზნებისათვის და იმ მოცულობით, რაც აუცილებელია ამ მიზნის მისაღწევად. მონაცემები უნდა იყოს იმ მიზნის ადეკვატური და პროპორციული, რომლის მისაღწევადაც მუშავდება.
აქვე, გთხოვთ, გაითვალისწინოთ, რომ საქართველოს შრომის, ჯანმრთელობისა და სოციალური დაცვის მინისტრის 2010 წლის 20 მაისის N141/ნ ბრძანებით დამტკიცებულ „ოჯახის დეკლარაციაში“ ოჯახის წევრის მონაცემები „ომისა და სამხედრო ძალების ვეტერანების“ სტატუსის მიხედვით არ აღირიცხება.
ზემოაღნიშნულიდან გამომდინარე, ამ ეტაპზე სსიპ-სოციალური მომსახურების სააგენტოს, თქვენი მოთხოვნის დაკმაყოფილების სამართლებრივი საფუძველი არ გააჩნია. 
[bookmark: _GoBack]იმ შემთხვევაში, თუ დააზუსტებთ მოთხოვნას და დაასაბუთებთ „პერსონალურ მონაცემთა დაცვის შესახებ“ საქართველოს კანონით განსაზღვრული საფუძვლების არსებობას, სსიპ-სოციალური მომსახურების სააგენტო გამოთქვამს მზადყოფნას, თქვენთვის საჭირო ინფორმაცია (მიზნის ადეკვატური მოცულობით) დაგიდასტუროთ თქვენი მხრიდან მონაცემთა სუბიექტების (ვეტერანები) მაიდენტიფიცირებელი მონაცემების (პირადი ნომრის მიხედვით) შემცველი რეესტრის წარმოდგენის შემთხვევაში.

